
v/leiar Anne Karin Stormyr, Kvåle, 5627 Jondal, mobil 91394982                                            BKSF haustbrev 09

anne.karin.stormyr@kvamnet.no eller send post via www.kirkesang.no/bjorgvin 

HAUSTBREV 2009 frå Bjørgvin Kirkesangforbund (BKSF)
Til alle medlemskor og dirigentar i BKSF,  også med blåkopi til Norges Kirkesangforbund, Ung Kirkesang Bjørgvin, Domkantor i Bergen, Bjørgvin biskop og kyrkjemusikkonsulenten i Bjørgvin:

(fellesmail vert sendt til styret, og som blåkopi til dei andre tillitvalde, dirigentane& medlemskora)

Bjørgvin kirkesangforbund ser attende på flotte vårturar til Austevoll og Fedje, og no gler vi oss til å sjå framover saman med dykk. Nedanfor legg vi ved ein del informasjon som det er flott om de kan ta med i kortsiktig og langsiktig planlegging for kora.

Men først- takk til alle dykk som er medlemmer i BKSF. Takk for den flotte tenesta de gjer lokalt, og takk for at de står saman i organisasjonen vår og på den måten styrkjer det musikkpolitiske arbeidet som vert gjort for kyrkjesongen sentralt.
Kor, vokalgrupper, forsongargrupper, sokneråd og enkeltpersonar- 

velkomne som medlemmer i Bjørgvin Kirkesangforbund (BKSF):

Kjenner de korgrupper og forsongargrupper som ikkje har noka organisasjonstilknyting, er

vi glade for at de hjelper oss med å vidareformidle info om Norges kirkesangforbund

(www.kirkesang.no) og lokallaget vårt BKSF (www.kirkesang.no/bjorgvin)  

Og -kjenner de kyrkjelydar som ikkje har kor eller forsongargruppe, kan de gjerne oppmode om at anten sokneråda der vert medlemmer i BKSF og/eller at fellesrådet betaler medlemsskap for kyrkjemusikaren sin.

Forsongarkor og kor får dekka TONOavgift for arrangement via medlemskap. Elles får den/ dei som driv med kyrkjesong i kyrkjelyden,ved medlemskap høve til å delta/ vere orientert i det som skjer på kyrkjesongfronten i Bjørgvin og sentralt, og medlemmene er med og styrkjer det musikkpolitiske arbeidet som vert gjort sentralt for kyrkjesongen.
Oppdatering:
No har vi hatt ein lang telefonrunde for å prøve å få rett kontaktinformasjon til medlemskora våre. Og dersom denne mailen kjem til ei adresse som ikkje er aktuell, takkar vi for tilbakemelding og eventuell oppdatering. 

Vi minner også om at de kan verte oppdaterte frå www.kirkesang.no og www.kirkesang.no/bjorgvin ved å klikke på ”få tilsendt nyheter” (sjå høgre kolonne på forsidene til nettsidene).
KVA SKJER ?

1) ”Hente heim ein vokalpedagog”:  BKSF har gjort avtale med 4 vokalpedagogar som de medlemskora kan ”hente heim” til kora dykkar, anten koret åleine eller i samarbeid med nabokor. Pedagogane er Åse Solbakken, Åsne Kvamme, Marius Dale Romslo og Bjørn Gisle Seter. Timepris for pedagogane er kr. 600 pr.time, og dersom de nyttar desse pedagogane vil BKSF hausten09 sponse dykk med kr.100 pr.time. Meir info om ”Hente heim ein vokalpedagog” vil snart verte lagt ut på nettsida vår.

2)
Laurdag 17.oktober , kl.11-19, inviterer BKSF alle sine medlemskor m.fl til ”Liturgisk verkstad” i Norheimsund kyrkje. Vi har henta inn skodespelar og songar Hilde Trætteberg  som inspirator til denne kursdagen. Kursdagen vert avslutta med ei open gudsteneste i Norheimsund kyrkje 17.10, kl.18

Få gjerne også med andre i kyrkjelydane som ønskjer å arbeide med gudsteneste, musikk og liturgi.


Deltakarpris vert kr. 300,- pr.deltakar. Frist for påmelding til kursdagen er 20.september og frist for betaling av kursavgift er 30.september til BKSF v/Dagny Antonsen -bankgirokonto 6524.66.19594
3. 20-22.november  Vogel-fest i Bergen og  Hardangerkor (www.hardangerkoret.no) på Lofthus

4. Bjørgvin Kyrkjemusikkfestival 2010. Får vi til Bjørgvin Kyrkjemusikkfestival 2010 som gjerne tar til med festspela og vossakyrkjemessa og sluttar med Nordisk Kirkesangfest i Finland 23-26.september 2010? Festivalen er tenkt å femne om heile Bjørgvin og over ein lengre tidsperiode, der arrangement de planlegg veldig gjerne kan vere med som ein del av festivalprogrammet. Denne gongen har vi i utgongspunktet ikkje kulturmidlar å dela ut slik vi hadde i 2000. Men kan vi klare å setje kyrkjesongen og kyrkjemusikken på kartet i 2010 ved å samle arrangement over heile bispedømet under paraplyen Bjørgvin Kyrkjemusikkfestival 2010, x (prosti/region) – arrangør Bjørgvin Kirkesangforbund og eitt eller fleire lokale kor. Vi vonar også på å få til eit samarbeid med m.a. Ung Kirkesang Bjørgvin. Tidsramma kan bli annleis. Meir info kjem, når vi veit om dette er realistisk å få til eller ei.
5. 30.mai 2010 inviterer BKSF til nytt vårtreff. Denne gongen vert det eitt fellestreff, og vi legg truleg treffet til Askøy. Flott om de set av dagen i langtidsplanane dykkar.
6. 28.juni-4.juli 2010 oppfordrar vi unge og eldre korsongarar til å ta turen til Soltun Folkehøgskole ved Evenes, Troms, og delta på Musica Sacra sitt sommarkurs 2010. Tidlegare domkantor i Stavanger, Arne Hadland, vert med som instruktør for vaksenkoret. Meir info finn de på www.musicasacra.no
Det går fint an å reise både som enkeltsongar og saman med gruppe, og kurset har tilbod både til born, unge og vaksne, så de kan også gjerne reise fleire generasjonar frå kyrkjelyden saman.
7. 23-26.september 2010 Nordisk Kirkesangfest i Finland. De finn meir info om kirkesangfesten på www.kirkesang.no. Vi oppmodar alle medlemskora våre å prøve om dei kan få til at heile koret eller ei gruppe frå koret kan reise på Nordisk Kirkesangfest 2010. BKSF vil seinare i haust sende ut framlegg til repertoar som vi evt. kan nytte som fellesrepertoar for eit felleskor frå Bjørgvin. Dette fellesrepertoaret vert også aktuelt for vårtreffet 30.mai.
8.
ca.24-27.mai 2012 Rikskirkesangfest i Bergen. Dette er langt fram. Men det er kjempeflott om de satsar på å ta del i Rikskirkesangfesten i Bergen. Og vi mottar med takk kreative innspel til gode konsertidear og kursemne de kunne tenkje dykk. Godt å ha ein idebank frå dykk når vi no byrjer å planlegge fram mot 2012.

”Alt som har ande, skal lova Herren” (Salme 150, 6)

Beste helsing

Bjørgvin Kirkesangforbund

v/Anne Karin Stormyr

